
Avanersuarmi inuussutissarsiutinik inerisaanissamut siunertalimmik periusissiornissamut, ilaatigut
gaammarsaassutinik pikkorissaanernillu imaqartussamik UKA2026-mut suliagaqqullugit, Naalakkersuisut
peqqunegarnissaannik Inatsisartut aalajangiiffigisassaattut siunnersut.

(Inatsisartunut ilaasortaq Lars Poulsen, Siumut)

(Siullermeerneqarnera)

Quijanagq Inatsisartunut ilaasortaq Lars Poulsen siunnersuummut.

Aallarnisaaneq pingaartorujussuuvoq nunatta siunissaanut. Aallarnisaaneruna aallaavigalugu, isumassarsiat
nutaat piviusunngortartut, suliffiit pinngorartartut aammalu najugagarfinni tamani nutaaliornermik
pilersitsisinnaasugut. llisimavarput, amerlasuut Avanersuarmi suliffissaaleqgisut inuussutissarsiornissamullu
periarfissanik amigaateqgartut, taamaattumik ilalernartoq, taakkorpiaat ukkatarinegalermata.

Tamanna sapiissusermik, ilisimasagarnermik tapersersuinermillu pisariagarpoq suliffeqarfimmik
aallartitsinissamut. Taamaattumik pitsaasuuvoq, siunnersuummi tikkuarneqarmata suliniutit tigussaasut
soorlu siunnersuineq, pikkorissarnerit aammalu namminersortutut aallartisarnermi
‘mikrolan’aningaasaliisinnaanerit. Suliniutinukua taamaattut, isumassarsianik annertusaataasinnaasartut
aammalu piviusunik inerneqartarlutik. Demokraatit amerlanerit suliffeqgarnermut namminerisaminnik
pilersitsinissamut periarfissinneqarnissaannik, kissaatigisaq taperserpaat.

Aammattaaq isumagqgatigaarput, piffinni nukiit gitiutinnegarnissaat. Ineriartorneq pitsaanerusarpogq,
inunnit, piffinni najugagartunit sulisunillu aallaaveqaraangat. Nukiit atugassat ilisimaaraat, periarfissat
unammilligassallu ilisimaaralugit, tunniusimanerallu apeqqutaasoq, suliniutit iluatsissappata.

Taamatut ogareerluta, ataqggivarput Naalakkersuisut suliag tassunga tunngasoq aallarteriigaat. Suliaq
nunatsinni inuussutissarsiutit aallarnisaanerullu siuarsarnissaannut pilersaarutaasut
ingerlalereernikuummat. Demokraatini isumagarpugut, paasinarluinnartoq suliat attuumassuteqartut
suliarinerat ataatsimoortikkaanni, tassani misilittakkat, ilisimasat nukiillu nunatsinni akimorluni
avitseqatigiiffiusinnaanngorlugit. Nunatsinni suliniutissaq piareerneqarpat, piffinni suliniutinut
sinaakkutiginegarsinnaanngussaaq —aamma Avanersuarmi — piffinni inerniliinerit sulegatigiinnerillu
inerisarneqarsinnaalerlutik.

Paasinarpoq, Naalakkersuisut kissaatigigaat nunatsinni inuussutissarsiutinik siuarsaanermut suliniutip

piareeqqgaarnissaat taamaalereerpallu piffinni suliassaqg ingerlanneqalerluni. Taamaaliorneq
ataqatigiinnermik pilersitsissaaq, marlogiusamik sulineq pinngitsoortinneqassaaq, qulakkeernegassallunilu,
aningaasat pitsaanerpaamik atornegarnissaat.

Demokraatit aallarnisaasunik amerlanernik pilersitsinissaq aammalu suliffinnik nutaanik pilersitsinissamik
anguniagag Avanersuarmi aammalu nunatta sinnerani taperserpaat. Qilanaaraarput, nunatta iluani
suliniutip tigussaasunik kinguneqgarnissaa, aamma nunatsinni avannarpasinnerpaami iluaqutaasussatut.

Taamatut oqaaseqgaateqarlutik Demokraatit siunnersuummi siunertaq tapersersorpaat,
itigartinnegarnissaali innersuussutigalugu, suliaq aallartinneqareermat nunatsinni inuussutissarsiornerup
siuarsarnissaata pilersaarusiorneratigut.

